
Κοντάκιον. ῏Ηχος πλ. δ΄.

Το προσταχθὲν μυστικῶς λαβὼν ἐν
γνώσει, ἐν τῇ σκηνῇ τοῦ ᾿Ιωσὴφ σπουδῇ

ἐπέστη, ὁ ἀσώματος λέγων τῇ Ἀπειρο-

γάμω· ὁ κλίνας ἐν καταβάσει τοὺς οὐ-

ρανούς, χωρεῖται ἀναλλοιώτως ὅλος ἐν

σοι· ῝Ον καὶ βλέπων ἐν μήτρᾳ σου, λα-

βόντα δούλου μορφήν, ἐξίσταμαι κραυ-

γάζων σοι· Χαῖρε Νύμφη ἀνύμφευτε.

῞Ετερον. ῏Ηχος ὁ αὐτός.

Τῃ ὑπερμάχῷ στρατηγῷ τὰ νικητή-
ρια, ὡς λυτρωθεῖσα τῶν δεινῶν εὐχαρι-

στήρια, ἀναγράφω σοι ἡ πόλις σου, Θε-

οτόκε· ἀλλ΄ ὡς ἔχουσα τὸ κράτος ἀπρο-

σμάχητον, ἐκ παντοίων με κινδύνων ἐ-

λευθέρωσον, ἵνα κράζω σοί· Χαῖρε Νύμ-

φη ἀνύμφευτε.

ΟΙ ΟΙΚΟΙ

Ἀκροστιχίς : κατ΄ ἀλφάβητον

῎Αγγελος πρωτοστάτης, οὐρανόθεν
ἐπέμφθη, εἰπεῖν τῇ Θεοτόκω τὸ Χαῖρε·

καὶ σὺν τῇ ἀσωμάτῳ φωνῇ, σωματού-

μενόν σε θεωρῶν, Κύριε, ἐξίστατο καὶ

ἵστατο, κραυγάζων πρὸς Αὐτὴν τοιαῦ-

τα· Χαῖρε, δ΄ ἧς ἡ χαρὰ ἐκλάμψει, χαῖρε,

δι΄ ἧς ἡ ἀρὰ ἐκλείψει. Χαῖρε, τοῦ πε-

σόντος Ἀδάμ ἡ ἀνάκλησις, χαῖρε, τῶν

δακρύων τῆς Εὔας ἡ λύτρωσις. Χαῖ-

ρε, ὕψος δυσανάβατον ἀθρωπίνοις λο-

γισμοῖς, χαῖρε, βάθος δυσθεώρητον καὶ

ἀγγέλων ὀφθαλμοῖς. Χαῖρε, ὅτι ὑπάρ-

χεις Βασιλέως καθέδρα, χαῖρε, ὅτι βα-

στάζεις τὸν βαστάζοντα πάντα. Χαῖρε,

ἀστὴρ ἐμφαίνων τὸν ἥλιον, χαῖρε, γα-

στὴρ ἐνθέου σαρκώσεως. Χαῖρε, δι΄ ἧς

νεουργεῖται ἡ κτίσις, χαῖρε, δι΄ ἧς βρε-

φουργεῖται ὁ Κτίστης.

Χαῖρε, Νύμφη ἀνύμφευτε.

Βλεπουσα ἡ Ἁγία, ἑαυτήν ἐν ἁγνείᾳ,
φησὶ τῷ Γαβριὴλ θαρσαλέως · τὸ παρά-

δοξόν σου τῆς φωνῆς, δυσπαράδεκτόν

μου τῇ ψυχῇ φαίνεται· ἀσπόρου γὰρ συλ-

λήψεως, τὴν κύησιν πὼς λέγεις κράζων·

Ἀλληλούια.

Γνωσιν ἄγνωστον γνῶναι, ἡ Παρθέ-
νος ζητοῦσα, ἐβόησε πρὸς τὸν λειτουρ-

γοῦντα· ἐκ λαγόνων ἁγνῶν, υἷον πῶς ἔ-

σται τεχθῆναι δυνατόν; λέξον μοι. Πρὸς

ἥν ἐκεῖνος ἔφησεν ἐν φόβῳ, πλὴν κραυ-

γάζων οὕτω· Χαῖρε, βουλῆς ἀπορρήτου

μύστις, χαῖρε, σιγῆς δεομένων πίστις.

Χαῖρε, τῶν θαυμάτων Χριστοῦ τὸ προ-

οίμιον, χαῖρε, τῶν δογμάτων αὐτοῦ τὸ

κεφάλαιον. Χαῖρε, κλῖμαξ ἐπουράνιε, δι΄

ἧς κατέβη ὁ Θεός, χαῖρε, γέφυρα μετά-

γουσα ἀπὸ γῆς πρὸς οὐρανόν. Χαῖρε,

τὸ τῶν Ἀγγέλων πολυθρύλητον θαῦμα,

χαῖρε, τὸ τῶν δαιμόνων πολυθρήνητον

τραῦμα. Χαῖρε, τὸ φῶς ἀρρήτως γεν-

νήσασα, χαῖρε, τὸ πῶς μηδένα διδάξα-

σα. Χαῖρε, σοφῶν ὑπερβαίνουσα γνῶ-

σιν, Χαῖρε, πιστῶν καταυγάζουσα φρέ-

νας.

Χαῖρε, Νύμφη Ἀνύμφευτε.

Δυναμις τοῦ ῾Υψίστου, ἐπεσκίασε
τότε, πρὸς σύλληψιν τῇ Ἀπειρογάμω·

καὶ τὴν εὔκαρπον ταύτης νηδύν, ὡς ἀ-

γρὸν ὑπέδειξεν ἡδὺν ἅπασι, τοῖς θέλου-

σι θερίζειν σωτηρίαν, ἐν τῷ ψάλλειν οὕ-

τως ·

Ἀλληλούια.

῎Εχουσα θεοδόχον, ἡ Παρθένος τὴν
μήτραν, ἀνέδραμε πρὸς τὴν ᾿Ελισάβετ.

Τὸ δὲ βρέφος ἐκείνης εὐθὺς ἐπιγνόν,

τὸν ταύτης ἀσπασμὸν ἔχαιρε, καὶ ἅλμα-

σιν ὡς ἄσμασιν, ἐβόα πρὸς τὴν Θεοτό-

κον· Χαῖρε, βλαστοῦ ἀμάραντου κλῆμα,

χαῖρε, καρποῦ ἀκήρατου κτῆμα. Χαῖρε,

γεωργὸν γεωργοῦσα φιλάνθρωπον, χαῖ-

ρε, φυτουργὸν τῆς ζωῆς ἠμῶν φύουσα,

Χαῖρε, ἄρουρα βλαστάνουσα εὐφορίαν

οἰκτιρμῶν, χαῖρε, τράπεζα βαστάζουσα

εὐθηνίαν ἱλασμῶν. Χαῖρε, ὅτι λειμῶ-

να τῆς τρυφῆς ἀναθάλλεις, χαῖρε, ὅτι

λιμένα τῶν ψυχῶν ἑτοιμάζεις. Χαῖρε,

δεκτὸν πρεσβείας θυμίαμα, χαῖρε, παν-

τός τοῦ κόσμου ἐξίλασμα. Χαῖρε, Θεοῦ

πρὸς θνητοὺς εὐδοκία, χαῖρε, θνητῶν

πρὸς Θεὸν παρρησία.

Χαῖρε, Νύμφη ἀνύμφευτε.

Ζαλην ἔνδοθεν ἔχων, λογισμῶν ἀμ-
φιβόλων, ὁ σώφρων ᾿Ιωσὴφ ἐταράχθη·

πρὸς τὴν ἄγαμόν σὲ θεωρῶν, καὶ κλε-

ψίγαμον ὑπονοῶν ῎Αμεμπτε· μαθὼν δέ

σου τὴν σύλληψιν, ἐκ Πνεύματος Ἁγί-

7



ου, ἔφη·

Ἀλληλούια.

῎Ηκουσαν οἱ ποιμένες, τῶν Ἀγγέ-
λων ὑμνούντων, τὴν ἔνσαρκον Χριστοῦ

παρουσίαν· καὶ δραμόντες ὡς πρὸς ποι-

μένα, θεωροῦσι τοῦτον ὡς ἀμνὸν ἄμω-

μον, ἐν γαστρὶ τῆς Μαρίας βοσκηθέντα,

ἥν ὑμνοῦντες εἶπον· Χαῖρε, Ἀμνοῦ καὶ

Ποιμένος Μῆτερ, χαῖρε, αὐλὴ λογικῶν

προβάτων. Χαῖρε, ἀοράτων ἐχθρῶν ἀ-

μυντήριον, χαῖρε, Παραδείσου θυρῶν ἀ-

νοικτήριον. Χαῖρε, ὅτι τὰ οὐράνια συ-

ναγάλλεται τῇ γῇ, χαῖρε, ὅτι τὰ ἐπίγεια

συγχορεύει οὐρανοῖς. Χαῖρε, τῶν Ἀπο-

στόλων τὸ ἀσίγητον στόμα, χαῖρε, τῶν

Ἀθλοφόρων τὸ ἀνίκητον θάρσος. Χαῖ-

ρε, στερρὸν τῆς πίστεως ἔρεισμα, χαῖρε,

λαμπρὸν τῆς Χάριτος γνώρισμα. Χαῖρε,

δι΄ ἧς ἐγυμνώθη ὁ ῞Αδης, χαῖρε, δι΄ ἧς

ἐνεδύθημεν δόξαν.

Χαῖρε, Νύμφη ἀνύμφευτε.

Θεοδρομον ἀστέρα, θεωρήσαντες Μά-
γοι, τῇ τούτου ἠκολούθησαν αἴγλῃ· καὶ

ὡς λύχνον κρατοῦντες αὐτόν, δι΄ αὐτοῦ

ἠρεύνων κραταιὸν ῎Ανακτα, καὶ φθάσαν-

τες τὸν ἄφθαστον, ἐχάρησαν αὐτῷ βο-

ῶντες ·

Ἀλληλούια.

῎Ιδον παῖδες Χαλδαίων, ἐν χερσὶ τῆς
Παρθένου, τὸν πλάσαντα χειρὶ τοὺς ἀν-

θρώπους · καὶ Δεσπότην νοοῦντες αὐ-

τόν, εἰ καὶ δούλου μορφὴν ἔλαβεν, ἔ-

σπευσαν τοῖς δώροις θεραπεῦσαι, καὶ βο-

ῆσαι τῇ Εὐλογημένῃ· Χαῖρε, ἀστέρος ἀ-

δύτου Μήτηρ, χαῖρε, αὐγὴ μυστικῆς ἡ-

μέρας. Χαῖρε, τῆς ἀπάτης τὴν κάμινον

σβέσασα, χαῖρε, τῆς Τριάδος τοὺς μύ-

στας φωτίζουσα. Χαῖρε, τύραννον ἀ-

πάνθρωπον ἐκβαλοῦσα τῆς ἀρχῆς, χαῖ-

ρε, Κύριον φιλάνθρωπον ἐπιδείξασα Χρι-

στόν. Χαῖρε, ἡ τῆς βαρβάρου λυτρου-

μένη θρησκείας, χαῖρε, ἢ τοῦ βορβόρου

ρυομένη τῶν ἔργων. Χαῖρε πυρὸς προ-

σκύνησιν παύσασα, χαῖρε, φλογὸς πα-

θῶν ἀπαλλάττουσα. Χαῖρε, πιστῶν ὁδη-

γὲ σωφροσύνης, χαῖρε, πασῶν γενεῶν

εὐφροσύνη. Χαῖρε, Νύμφη ἀνύμφευτε.

Κηρυκες θεοφόροι, γεγονότες οἱ Μά-
γοι, ὑπέστρεψαν εἰς τὴν Βαβυλῶνα, ἐ-

κτελέσαντές σου τὸν χρησμόν, καὶ κη-

ρύξαντές σε τὸν Χριστὸν ἅπασιν, ἀφέν-

τες τὸν ῾Ηρώδην ὡς ληρώδη, μὴ εἰδότα

ψάλλειν·

Ἀλληλούια.

Λαμψας ἐν τῇ Αἰγύπτῳ, φωτισμὸν ἀ-
ληθείας ἐδίωξας, τοῦ ψεύδους τὸ σκό-

τος · τὰ γὰρ εἴδωλα ταύτης Σωτήρ, μὴ

ἐνέγκαντά σου τὴν ἰσχὺν πέπτωκεν, οἱ

τούτων δὲ ρυσθέντες, ἐβόων πρὸς τὴν

Θεοτόκον· Χαῖρε, ἀνόρθωσις τῶν ἀν-

θρώπων, χαῖρε, κατάπτωσις τῶν δαιμό-

νων. Χαῖρε, τὴν ἀπάτης τὴν πλάνην πα-

τήσασα, χαῖρε, τῶν εἰδώλων τὴν δόξαν

ἐλεγξασα. Χαῖρε, θάλασσα ποντίσασα

Φαραὼ τὸν νοητόν, χαῖρε, πέτρα ἡ πο-

τίσασα τοὺς διψῶντας τὴν ζωὴν. Χαῖ-

ρε, πύρινε στῦλε ὁδηγῶν τοὺς ἐν σκό-

τει, χαῖρε, σκέπη τοῦ κόσμου πλατυτέρα

νεφέλης. Χαῖρε, τροφὴ τοῦ μάνα διάδο-

χε, χαῖρε, τρυφῆς ἁγίας διάκονε. Χαῖρε,

ἡ γῆ τῆς ἐπαγγελίας, χαῖρε, ἐξ ἧς ρέει

μέλι καὶ γάλα.

Χαῖρε, Νύμφη ἀνύμφευτε.

Μελλοντος Συμεῶνος, τοῦ παρόν-
τος αἰῶνος, μεθίστασθαι τοῦ ἀπατεῶ-

νος, ἐπεδόθης ὡς βρέφος αὐτῷ, ἀλλ΄ ἐ-

γνώσθης τούτω καὶ Θεὸς τέλειος · διό-

περ ἐξεπλάγη σου τὴν ἄρρητον σοφίαν,

κράζων·

Ἀλληλούια.

Νεαν ἔδειξε κτίσιν, ἐμφανίσας ὁ Κτί-
στης, ἡμῖν τοῖς ὑπ΄ αὐτοῦ γενομένοις

· ἐξ ἀσπόρου βλαστήσας γαστρός, καὶ

φυλάξας ταύτην, ὥσπερ ἦν ἄφθορον, ἵνα

τὸ θαῦμα βλέποντες, ὑμνήσωμεν αὐτὴν

βοῶντες · Χαῖρε, τὸ ἄνθος τῆς ἀφθαρ-

σίας, χαῖρε, τὸ στέφος τῆς ἐγκρατείας.

Χαῖρε, ἀναστάσεως τύπον ἐκλάμπουσα,

χαῖρε, τῶν Ἀγγέλων τὸν βίον ἐμφαίνου-

σα. Χαῖρε, δένδρον ἀγλαόκαρπον, ἐξ οὗ

τρέφονται πιστοί, χαῖρε, ξύλον εὐσκιό-

φυλλον, ὑφ΄ οὗ σκέπονται πολλοί. Χαῖ-

ρε, κυοφοροῦσα ὁδηγὸν πλανωμένοις,

χαῖρε, ἀπογεννῶσα λυτρωτὴν αἰχμαλώ-

τοις. Χαῖρε, Κριτοῦ δικαίου δυσώπησις,

χαῖρε, πολλῶν πταιόντων συγχώρησις.

Χαῖρε, στολὴ τῶν γυμνῶν παρρησίας,

χαῖρε, στοργὴ πάντα πόθον νικῶσα.

Χαῖρε, Νύμφη ἀνύμφευτε.

Ξενον τόκον ἰδόντες, ξενωθῶμεν τοῦ

κόσμου, τὸν νοῦν εἰς οὐρανὸν μεταθέν-

τες · διὰ τοῦτο γὰρ ὁ ὑψηλὸς Θεός, ἐπὶ

γῆς ἐφάνη ταπεινὸς ἄνθρωπος · βουλό-

μενος ἑλκύσαι πρὸς τὸ ὕψος, τοὺς αὐτῷ

βοώντας ·

Ἀλληλούια.

῞Ολως ἦν ἐν τοῖς κάτω, καὶ τῶν ἄ-
νω οὐδόλως ἀπῆν, ὁ ἀπερίγραπτος Λό-

γος · συγκατάβασις γὰρ θεϊκή, οὐ με-

τάβασις τοπικὴ γέγονε, καὶ τόκος ἐκ

Παρθένου θεολήπτου, ἀκουούσης ταῦ-

τα· Χαῖρε, Θεοῦ ἀχωρήτου χώρα, χαῖρε,

σεπτοῦ μυστηρίου θύρα. Χαῖρε, τῶν ἀ-

πίστων ἀμφίβολον ἄκουσμα, χαῖρε, τῶν

πιστῶν ἀναμφίβολον καύχημα. Χαῖρε,

ὄχημα πανάγιον τοῦ ἐπὶ τῶν Χερουβείμ,

χαῖρε, οἴκημα πανάριστον τοῦ ἐπὶ τῶν

Σεραφείμ. Χαῖρε, ἡ τἀναντία εἰς ταὐτὸ

ἀγαγοῦσα, χαῖρε, ἡ παρθενίαν καὶ λο-

χείαν ζευγνῦσα. Χαῖρε, δι΄ ἧς ἐλύθη

παράβασις, χαῖρε, δι΄ ἧς ἠνοίχθη παρά-

δεισος. Χαῖρε, ἡ κλεὶς τῆς Χριστοῦ βα-

σιλείας, χαῖρε, ἐλπὶς ἀγαθῶν αἰωνίων.

Χαῖρε, Νύμφη ἀνύμφευτε.

Πασα φύσις Ἀγγέλων, κατεπλάγη τὸ
μέγα, τῆς σῆς ἐνανθρωπήσεως ἔργον·

τὸν ἀπρόσιτον γὰρ ὡς Θεόν, ἐθεώρει

πᾶσι προσιτὸν ἄνθρωπον, ἡμῖν μὲν συν-

διάγοντα, ἀκούοντα δὲ παρὰ πάντων οὕ-

τως ·

Ἀλληλούια.

Ρητορας πολυφθόγγους, ὡς ἰχθύας
ἀφώνους, ὁρῶμεν ἐπὶ σοὶ Θεοτόκε· ἀ-

ποροῦσι γὰρ λέγειν, τὸ πῶς καὶ Παρ-

θένος μένεις, καὶ τεκεῖν ἴσχυσας · ἡ-

μεῖς δὲ τὸ μυστήριο ν θαυμάζοντες, πι-

στῶς βοῶμεν· Χαῖρε, σοφίας Θεοῦ δο-

χεῖον, χαῖρε, προνοίας αὐτοῦ ταμεῖον.

Χαῖρε, φιλοσόφους ἀσόφους δεικνύου-

σα, χαῖρε, τεχνολόγους ἀλόγους ἐλέγ-

χουσα. Χαῖρε, ὅτὶ ἐμωράνθησαν οἱ δει-

νοὶ συζητηταί, χαῖρε, ὅτι ἐμαράνθησαν

οἱ τῶν μύθων ποιηταί. Χαῖρε, τῶν Ἀθη-

ναίων τὰς πλοκὰς διασπῶσα, χαῖρε, τῶν

ἁλιέων τὰς σαγήνας πληροῦσα. Χαῖρε,

βυθοῦ ἀγνοίας ἐξέλκουσα, χαῖρε, πολ-

λοὺς ἐν γνώσει φωτίζουσα. Χαῖρε, ὁλ-

κὰς τῶν θελόντων σωθῆναι, χαῖρε, λι-

μὴν τῶν τοῦ βίου πλωτήρων.

Χαῖρε, Νύμφη ἀνύμφευτε.

Σωσαι θέλων τὸν κόσμον, ὁ τῶν ὅ-
λων κοσμήτωρ, πρὸς τοῦτον αὐτεπάγ-

γελτος ἦλθε· καὶ ποιμὴν ὑπάρχων ὡς

Θεός, δι΄ ἡμᾶς ἐφάνη καθ΄ ἡμᾶς ἄνθρω-

πος · ὁμοίῳ γὰρ τὸ ὅμοιον καλέσας, ὡς

Θεὸς ἀκούει·

Ἀλληλούια.

Τειχος εἶ τῶν παρθένων, Θεοτόκε
Παρθένε, καὶ πάντων τῶν εἰς σὲ προ-

στρεχόντων. ῾Ο γὰρ τοῦ οὐρανοῦ καὶ

τῆς γῆς, κατεσκεύασέ σε ποιητής, ῎Α-

χραντε, οἰκήσας ἐν τῇ μήτρα σου, καὶ

πάντας σοι προσφωνεῖν διδάξας · Χαῖ-

ρε, ἡ στήλη τῆς παρθενίας, χαῖρε, ἡ πύ-

λη τῆς σωτήριας. Χαῖρε, ἀρχηγὲ νοητῆς

ἀναπλάσεως, χαῖρε, χορηγὲ θεϊκῆς ἀγα-

θότητος. Χαῖρε, σὺ γὰρ ἀνεγέννησας

τοὺς συλληφθέντας αἰσχρῶς, χαῖρε, σὺ

γὰρ ἐνουθέτησας τοὺς συληθέντας τὸν

νοῦν. Χαῖρε, ἡ τὸν φθορέα τῶν φρενῶν

καταργοῦσα, χαῖρε, ἡ τὸν σπορέα τῆς

ἁγνείας τεκοῦσα. Χαῖρε, παστάς ἀσπό-

ρου νυμφεύσεως, χαῖρε, πιστοὺς Κυρί-

ῳ ἁρμόζουσα. Χαῖρε, καλὴ κουροτρόφε

παρθένων, χαῖρε, ψυχῶν νυμφοστόλε ἁ-

γίων.

Χαῖρε, Νύμφη ἀνύμφευτε.

῞Υμνος ἅπας ἡττᾶται, συνεκτείνε-
σθαι σπεύδων, τῷ πλήθει τῶν πολλῶν

οἰκτιρμῶν σου· ἰσαρίθμους γὰρ τῇ ψάμ-

μῳ ὠδάς, ἂν προσφέρωμέν σοι, Βασιλεῦ

ἅγιε, οὐδὲν τελοῦμεν ἄξιον, ὧν δέδωκας

ἡμῖν τοῖς σοὶ βοῶσιν·

Ἀλληλούια.

Φωτοδοχον λαμπάδα, τοῖς ἐν σκό-
τει φανεῖσαν, ὁρῶμεν τὴν ἁγίαν Παρθέ-

νον· τὸ γὰρ ἄυλον ἅπτουσα φῶς, ὁδηγεῖ

πρὸς γνῶσιν θεϊκὴν ἅπαντας, αὐγῇ τὸν

νοῦν φωτίζουσα, κραυγῇ δὲ τιμωμένη

ταῦτα· Χαῖρε, ἀκτὶς νοητοῦ ἡλίου, χαῖ-

ρε, βολὶς τοῦ ἀδύτου φέγγους. Χαῖρε,

ἀστραπὴ τὰς ψυχὰς καταλάμπουσα, χαῖ-

ρε, ὡς βροντὴ τοὺς ἐχθροὺς καταπλήτ-

τουσα. Χαῖρε, ὅτι τὸν πολύφωτον ἀ-

νατέλλεις φωτισμόν, Χαῖρε, ὅτι τὸν πο-

λύρρυτον ἀναβλύζεις ποταμόν. Χαῖρε,

τῆς κολυμβήθρας ζωγραφοῦσα τὸν τύ-

πον, χαῖρε, τῆς ἁμαρτίας ἀναιροῦσα τὸν

ρύπον. Χαῖρε, λουτὴρ ἔκπλυνων συνεί-

δησιν, χαῖρε, κρατὴρ κιρνῶν ἀγαλλίασιν.

Χαῖρε, ὀσμὴ τῆς Χριστοῦ εὐωδίας, χαῖ-

ρε, ζωὴ μυστικῆς εὐωχίας.

Χαῖρε, Νύμφη ἀνύμφευτε.

Χαριν δοῦναι θελήσας, ὀφλημάτων
ἀρχαίων, ὁ πάντων χρεωλύτης ἀνθρώ-

πων, ἐπεδήμησε διἕαυτοῦ, πρὸς τοὺς ἀ-

ποδήμους τῆς αὐτοῦ Χάριτος · καὶ σχί-

σας τὸ χειρόγραφον, ἀκούει παρὰ πάν-

των οὕτως ·

Ἀλληλούια.

Ψαλλοντες σου τὸν τόκον, ἀνυμνοῦ-
μέν σε πάντες, ὡς ἔμψυχον ναόν, Θεο-

τόκε. ᾿Εν τῇ σῇ γὰρ οὶκήσας γαστρί,

ὁ συνέχων πάντα τῇ χειρὶ Κύριος, ἡγί-

ασεν, ἐδόξασεν, ἐδίδαξε βοᾶν σοὶ πάν-

τας · Χαῖρε, σκηνὴ τοῦ Θεοῦ καὶ Λό-

γου, χαῖρε, Ἁγία ἁγίων μείζων. Χαῖρε,

κιβωτὲ χρυσωθεῖσα τῷ Πνεύματι, χαῖ-

ρε, θησαυρὲ τῆς ζωῆς ἀδαπάνητε. Χαῖ-

ρε, τίμιον διάδημα βασιλέων εὐσεβῶν,

χαῖρε, καύχημα σεβάσμιον ἱερέων εὐλα-

βῶν. Χαῖρε, τῆς ᾿Εκκλησίας ὁ ἀσάλευ-

τος πύργος, χαῖρε, τῆς Βασιλείας τὸ ἀ-

πόρθητον τεῖχος. Χαῖρε, δι΄ ἧς ἐγείρον-

ται τρόπαια, χαῖρε, δι΄ ἧς ἐχθροὶ καταπί-

πτουσι. Χαῖρε, χρωτὸς τοῦ ἐμοῦ θερα-

πεία, χαῖρε, ψυχῆς τῆς ἐμῆς σωτηρία.

Χαῖρε, Νύμφη ἀνύμφευτε.

῏Ω πανύμνητε Μῆτερ, ἡ τεκοῦσα τὸν

πάντων ἁγίων, ἁγιώτατον Λόγον· δεξα-

μένη γὰρ τὴν νῦν προσφοράν, ἀπὸ πά-

σης ρῦσαι συμφορᾶς ἅπαντας, καὶ τῆς

μελλούσης λύτρωσαι κολάσεως, τοὺς σοὶ

βοῶντας ·

Ἀλληλούια.

